
	N
	Առարկության, առաջարկության հեղինակը: Գրության ամսաթիվը, գրության համարը
	Առարկության, առաջարկության բովանդակությունը
	Եզրակացություն
	

	1. 
	ՀՀ աշխատանքի և սոցիալական հարցերի նախարարություն
ԱՊ/2013-18
2018-02-27
	Նախագծերի վերաբերյալ առաջարկություններ և դիտողություններ չկան:
	Ընդունվել է ի գիտություն
	

	2. 
	
	ԵԶՐԱԿԱՑՈՒԹՅՈՒՆ
«Պետական տուրքի մասին» Հայաստանի Հանրապետության օրենքում լրացումներ կատարելու մասին» Հայաստանի Հանրապետության օրենքի և «Արտաքին առևտրի ոլորտում արտահանման և/կամ ներմուծման սահմանափակումների ենթակա ապրանքների ցանկը, արտաքին առևտրային նպատակով արտահանման կամ ներմուծման հավաստագրերի տրամադրման կարգը հաստատելու մասին» ՀՀ կառավարության որոշման նախագծերի (այսուհետև՝ Նախագծեր) առնչությամբ սոցիալական պաշտպանության ոլորտում կարգավորման ազդեցության գնահատման
Նախագծերի կարգավորման ազդեցության գնահատումը կատարվել է «Իրավական ակտերի մասին» ՀՀ օրենքի 27.1 հոդվածի և ՀՀ Կառավարության 2010 թվականի հունվարի 14-ի թիվ 18-Ն որոշման համաձայն:
 Նախագծերի սոցիալական պաշտպանության ոլորտում կարգավորման ազդեցության գնահատումը կատարվել է սոցիալական պաշտպանության ոլորտի և դրա առանձին ենթաոլորտների իրավիճակի բնութագրիչների և դրանց ինդիկատորների հիման վրա, որից ելնելով.
Նախագծերը` 
     ա) ռազմավարական կարգավորման ազդեցության տեսանկյունից ունեն դրական ազդեցություն.
     բ) շահառուների վրա կարգավորման ազդեցության տեսանկյունից ունեն դրական ազդեցություն:
	Ընդունվել է ի գիտություն
	

	3. 
	ՀՀ ԳՆ սննդամթերքի անվտանգության պետական ծառայություն
03/15.1/1193-18
2018-02-27
	«Պետական տուրքի մասին» Հայաստանի Հանրապետության օրենքում լրացումներ կատարելու մասին ՀՀ օրենքի, «Արտաքին առևտրի ոլորտում արտահանման և/կամ ներմուծման սահմանափակումների ենթակա ապրանքների ցանկը, արտաքին առևտրային նպատակով արտահանման և/կամ ներմուծման հավաստագրերի տրամադրման կարգը սահմանելու մասին» ՀՀ կառավարության որոշման նախագծերի ընդունումը գտնում ենք աննպատակահարմար հետևյալ հիմնավորումներով.
Եվրասիական տնտեսական միության մասին պայմանագրի 12-րդ հավելվածի 9-րդ կետի համաձայն՝ Միության մաքսային սահմանին և Միության մաքսային տարածքում անասնաբուժական հսկողությունը (վերահսկողությունը) իրականացվում է Հանձնաժողովի կողմից հաստատվող «Միության մաքսային սահմանին և Միության մաքսային տարածքում անասնաբուժական հսկողություն իրականացնելու միասնական կարգի մասին» կանոնակարգին համապատասխան։
Պայմանագրի 12-րդ հավելվածի 3-րդ, 9-րդ, 18-րդ կետերի համաձայն՝ Միության մաքսային սահմանին և Միության մաքսային տարածքում պետական սանիտարահամաճարակաբանական, անասնաբուժական, կարանտինային բուսասանիտարական վերահսկողությունը (հսկողությունը) իրականացվում է Հանձնաժողովի կողմից հաստատվող կարգով։
 Եվրասիական տնտեսական միությունում անասնաբուժասանիտարական միջոցառումների կիրառման կարգը սահմանված է Հանձնաժողովի 2010 թվականի հունիսի 18-ի թիվ 317 որոշմամբ, որի 1-ին հավելվածում անասնաբուժական հսկողության ենթակա ապրանքների միասնական ցանկում նշված 4101, 4102, 4103 ԱՏԳ ԱԱ ապրանքների համար որոշմամբ սպառիչ սահմանված են ներմուծման և արտահանման համար պահանջվող փաստաթղթերը և անասնաբուժական հսկողության շրջանակում արտահանման և/կամ ներմուծման հավաստագրեր չի տրամադրվում:
ՀՀ Սահմանադրության 5-րդ հոդվածի 3-րդ մասի համաձայն՝ Հայաստանի Հանրապետության վավերացրած միջազգային պայմանագրերի և օրենքների նորմերի միջև հակասության դեպքում կիրառվում են միջազգային պայմանագրերի նորմերը:
Ելնելով վերը նշվածից՝ Առևտրի և ծառայությունների մասին ՀՀ օրենքի և Եվրասիական տնտեսական միության մասին պայմանագրի նորմերի միջև հակասությունների դեպքում գործում են պայմանագրի նորմերը:
	Չի ընդունվել
	Նախագիծը անասնաբուժական հսկողության չի անդրադառնում, այլև ոչ սակագնային կարգավորումների շրջանակներում նախատեսում է պետական տուրքի սահմանում անմշակ կաշվի արտահանման համար։

	4. 
	ՀՀ ԿԱ պետական եկամուտների կոմիտե
2018-03-14
01/3-4/9799-18
	Եվրասիական տնտեսական միության մասին 2014 թվականի մայիսի 29-ի պայմանագրի (այսուհետ՝ Պայմանագիր) 7-րդ հավելվածի 2-րդ բաժնի 3-րդ կետի համաձայն՝ Միության տարածքում երրորդ երկրների հետ առևտուր իրականացնելիս կիրառվում են ոչ սակագնային կարգավորման միասնական միջոցներ: Միաժամանակ, նույն հավելվածի 7-րդ բաժնով սահմանված են միակողմանիորեն կիրառվող միջոցները: Մասնավորապես՝ 50-րդ կետի համաձայն՝ բացառիկ դեպքերում անդամ պետությունները երրորդ երկրների հետ առևտրում կարող են միակողմանիորեն սահմանել ժամանակավոր միջոցներ։ Ժամանակավոր միջոց սահմանող անդամ պետությունը նախօրոք, սակայն ոչ ուշ, քան միջոցի սահմանման օրվանից 3 օրացուցային օր հետո, Հանձնաժողովին ծանուցում է դրա մասին և Միության մաքսային տարածքում այդ միջոցի սահմանման վերաբերյալ առաջարկ է ներկայացնում։ Հանձնաժողովն ուսումնասիրում է ժամանակավոր միջոց սահմանելու վերաբերյալ անդամ պետության առաջարկը և անդամ պետության առաջարկի ուսումնասիրման արդյունքների հիման վրա կարող է Միության մաքսային տարածքում այդ միջոցի սահմանման վերաբերյալ որոշում ընդունել։ Այդպիսի միջոցի գործողության ժամկետը տվյալ դեպքում սահմանվում է Հանձնաժողովի կողմից։ Եթե Միության մաքսային տարածքում ժամանակավոր միջոց սահմանելու մասին որոշում չի ընդունվում, ապա Հանձնաժողովը ժամանակավոր միջոցը սահմանած անդամ պետությանը և անդամ պետությունների մաքսային մարմիններին տեղեկացնում է, որ ժամանակավոր միջոցը գործում է այն սահմանելու օրվանից հետո՝ առավելագույնը 6 ամսվա ընթացքում։ Ժամանակավոր միջոց սահմանելու վերաբերյալ անդամ պետությունից ստացված ծանուցման հիման վրա Հանձնաժողովն անհապաղ տեղեկացնում է անդամ պետությունների մաքսային մարմիններին անդամ պետություններից մեկի կողմից ժամանակավոր միջոցի սահմանման մասին՝ նշելով անդամ պետության այն նորմատիվ իրավական ակտի անվանումը, որի համաձայն սահմանվում է ժամանակավոր միջոցը, ապրանքի անվանումը և դրա ԵՏՄ ԱՏԳ ԱԱ ծածկագիրը, ժամանակավոր միջոցի սահմանման ամսաթիվը և դրա գործողության ժամկետը։
Ելնելով այն հանգամանքից, որ Եվրասիական տնտեսական հանձնաժողովի կոլեգիայի 2015 թվականի ապրիլի 21-ի Ոչ սակագնային կարգավորման միջոցների մասին թիվ 30 որոշման համաձայն՝ ԱՏԳ ԱԱ 4101, 4102 և 4103 ծածկագրերին դասակարգվող ապրանքներն ընդգրկված չեն արտաքին առևտրի ոլորտում սահմանափակումների ենթակա ապրանքների շարքում՝ հայտնում ենք, որ «Արտաքին առևտրի ոլորտում արտահանման և/կամ ներմուծման սահմանափակումների ենթակա ապրանքների ցանկը, արտաքին առևտրային նպատակով արտահանման կամ ներմուծման հավաստագրերի տրամադրման կարգը հաստատելու մասին» ՀՀ կառավարության որոշման նախագծով արտաքին առևտրի ոլորտում արտահանման սահմանափակումների ենթակա ապրանքների ցանկի սահմանումն իրավաչափ չէ և հակասում է ԵՏՄ օրենսդրության պահանջներին:
Բացի այդ, «Առևտրի և ծառայությունների մասին» ՀՀ օրենքի 2.1 հոդվածի պահանջներին համապատասխան ընդունված՝ ՀՀ կառավարության 2014 թվականի դեկտեմբերի 25-ի թիվ 1524-Ն որոշմամբ արդեն իսկ կանոնակարգված են քննարկվող ոլորտին առնչվող իրավահարաբերությունները, որի համաձայն ևս վերոնշյալ ծածկագրերին դասակարգվող ապրանքների համար արտահանման հավաստագրերի տրամադրման պահանջ սահմանված չէ:
Ամփոփելով հայտնում ենք, որ ոչ սակագնային կարգավորման միջոցների միակողմանի կիրառման դեպքում անհրաժեշտ է առաջնորդվել Պայմանագրի 7-րդ հավելվածի 7-րդ բաժնով սահմանված վերոնշյալ ընթացակարգերով՝ ԵՏՄ օրենսդրությանը չհակասելու և սահմանվող իրավակարգավորումների իրավաչափությունն ապահովելու նպատակով:
Միաժամանակ, հայտնում ենք, որ վերոնշյալ նախագծերի վերաբերյալ ՀՀ ԿԱ ՊԵԿ դիրքորոշումը ՀՀ տնտեսական զարգացման և ներդրումների նախարարություն է ներկայացվել 30.05.2016թ. թիվ 01/3-4/16553-16 և 11.01.2017թ. թիվ 01/3-2/311-17 գրություններով:
	Ընդունվել է ի գիտություն
	Որոշումն ընդունվելուց հետո սահմանված կարգով ծանուցում կուղարկվի Հանձնաժողովին

	5. 
	ՀՀ գյուղատնտեսության նախարարություն
ԻԱ/ԳԱ-2/1878-18
2018-03-01

	«Պետական տուրքի մասին» Հայաստանի Հանրապետության օրենքում լրացումներ կատարելու մասին» Հայաստանի Հանրապետության օրենքի նախագծի վերաբերյալ առարկություններ և առաջարկություններ չկան, իսկ  «Արտաքին առևտրի ոլորտում արտահանման և/կամ ներմուծման սահմանափակումների ենթակա ապրանքների ցանկը, արտաքին առևտրային նպատակով արտահանման կամ ներմուծման հավաստագրերի տրամադրման կարգը հաստատելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ ներկայացվում են հետևյալ առաջարկությունները.
1. Նախագծի ընդունման տարեթվի տողում  «2017» թվերը փոխարինել «2018» թվերով, 
2. Նախագծի հավելվածով հաստատվող կարգի 2-րդ և 3-րդ կետերի տեքստերի միմյանցից բաժանելու կետադրումը համապատասխանեցնել «Իրավական ակտերի մասին» ՀՀ օրենքի 41-րդ հոդվածով սահմանված պահանջներին,
3. Նախագծով հավաստագրի տրամադրման համար նախատեսվում է աշխատանքային եռօրյա ժամկետ, իսկ դիմումի մերժման համար ի թիվս մերժման այլ հիմքերի նախատեսվում է ներկայացված փաստաթղթերի կեղծ կամ խեղաթյուրված լինելը, սակայն գործնականում եռօրյա ժամկետը չի կարող բավարարել ճշտելու՝ համապատասխան փաստաթղթի կեղծ կամ խեղաթյուրված լինելու փաստը, ուստի առաջարկվում է Նախագծի թիվ 2 հավելվածի 6-րդ կետում  «կեղծ են» բառից առաջ ավելացնել «ակնհայտ» բառը,
	Ընդունվել է ի գիտություն
	Կատարվել են համապատասխան փոփոխություններ

	6. 
	
	4. Նախագծի հավելվածի նախաբանում նախատեսվում է սահմանել Հայաստանի Հանրապետությունում արտաքին առևտրի ոլորտում արտահանման և/կամ ներմուծման սահմանափակումների ենթակա ապրանքների ցանկը, մինչդեռ` Նախագծի թիվ 1 հավելվածով նախատեսվում է միայն՝ արտահանման հնարավորություն, որի համար առաջարկվում է նշված հավելվածում նախատեսել նաև ներմուծման հնարավորություն,
	Չի ընդունվել
	Նախագծով այլ ապրանքատեսակների ներմուծման կամ արտահանման սահմանափակում ևս կարող է սահմանվել, իսկ տվյալ պարագայում սահմանափակումը կիրառելի է միայն անմշակ կաշվի արտահանման դեպքում։  

	7. 
	
	5. հաշվի առնելով այն հանգամանքը, որ հավաստագիր ստանալու համար դիմումատուի կողմից պահանջվող փաստաթղթերը լիազոր մարմնին ներկայացնելու, իսկ լիազոր մարմնի կողմից համապատասխան որոշումները վերջինիս էլեկտրոնային եղանակով տրամադրելու համար Նախագծով նախատեսվում է թղթային կամ էլեկտրոնային եղանակ, ուստի առաջարկվում է Նախագծի թիվ 2 հավելվածով  հաստատվող՝ արտաքին առևտրային նպատակով արտահանման և/կամ ներմուծման հավաստագրերի տրամադրման կարգի ձև 1-ի 1-ին կետում նախատեսել նաև դիմումատուի էլեկտրոնային փոստի հասցե նշելու պահանջ:
	Ընդունվել է ի գիտություն
	Կատարվել են համապատասխան փոփոխություններ

	8. 
	ՀՀ բնապահպանության նախարարություն
2/05.3/20044-18
2018-03-06
	ՀՀ բնապահպանության նախարարությունը վերոնշյալ նախագծերի վերաբերյալ առարկություններ և առաջարկություններ չունի:
ԵԶՐԱԿԱՑՈՒԹՅՈՒՆ

«Պետական տուրքի մասին» Հայաստանի Հանրապետության օրենքում լրացումներ կատարելու մասին» Հայաստանի Հանրապետության օրենքի նախագծի և «Արտաքին առևտրի ոլորտում արտահանման և/կամ ներմուծման սահմանափակումների ենթակա ապրանքների ցանկը, արտաքին առևտրային նպատակով արտահանման կամ ներմուծման հավաստագրերի տրամադրման կարգը հաստատելու մասին» Հայաստանի Հանրապետության կառավարության որոշման նախագծի բնապահպանության բնագավառում կարգավորման ազդեցության գնահատման

1․Պետական տուրքի մասին» Հայաստանի Հանրապետության օրենքում լրացումներ կատարելու մասին» Հայաստանի Հանրապետության օրենքի նախագծի և «Արտաքին առևտրի ոլորտում արտահանման և/կամ ներմուծման սահմանափակումների ենթակա ապրանքների ցանկը, արտաքին առևտրային նպատակով արտահանման կամ ներմուծման հավաստագրերի տրամադրման կարգը հաստատելու մասին» Հայաստանի Հանրապետության կառավարության որոշման նախագծի (այսուհետ` Օրենք և Որոշում) ընդունման արդյունքում շրջակա միջավայրի oբյեկտների` մթնոլորտի, հողի, ջրային ռեսուրսների, ընդերքի, բուuական և կենդանական աշխարհի, հատուկ պահպանվող տարածքների վրա բացասական հետևանքներ չեն առաջանա:
2. Օրենքի և Որոշման նախագծերի չընդունման դեպքում շրջակա միջավայրի oբյեկտների վրա բացասական հետևանքներ չեն առաջանա:
3. Օրենքի և Որոշման նախագծերը բնապահպանության ոլորտին չեն առնչվում, այդ ոլորտը կանոնակարգող իրավական ակտերով ամրագրված uկզբունքներին և պահանջներին չեն  հակասում:
 Օրենքի և Որոշման 	 կիրարկման արդյունքում բնապահպանության բնագավառում  կանխատեuվող հետևանքների գնահատման և վարվող քաղաքականության համեմատական վիճակագրական վերլուծություններ կատարելու անհրաժեշտությունը բացակայում է:
	Ընդունվել է ի գիտություն
	

	9. 
	ՀՀ միջազգային տնտեսական ինտեգրման և բարեփոխումների նախարարություն
01/829-18
2018-03-12
	Համաձայն Հայաստանի Հանրապետության ազգային վիճակագրական ծառայության կողմից տրամադրված տվյալների՝ Հայաստանի Հանրապետությունում 2014թ.-ից 2017թ.-նն ընկած ժամանակահատվածում կոշիկի արտադրությունն ավելի քան կրկնապատկվել է, որի հետ մեկտեղ գրեթե երկու անգամ աճել է արտադրության ծավալը (արժեքային արտահայտությամբ), ինչպես նաև ընդլայնվել կոշիկի արտադրության մասնաբաժինն արդյունաբերության մեջ: Տվյալները ներկայացված են ստորև՝
  
ՀՀ ազգային վիճակագրական ծառայության վիճակագրական տվյալների բազայի արդյունքների համաձայն՝ «բնական կամ արհեստական կաշվե կոշիկ»-ների (ԱՏԳ ԱԱ 6403) ներմուծումը Հայաստանի Հանրապետություն 2014թ.-ից 2017թ.-ին զգալիորեն գերազանցել է Հայաստանի Հանրապետության արտահանմանը: Մասնավորապես 2017թ.-ին կոշիկի ներմուծումը մոտ հինգ անգամ գերազանցել է արտահանմանը:  
Հաշվի առնելով վերոգրյալը` առաջարկում ենք ներկայացնել տեղեկատվություն այն ազդեցությունների վերաբերյալ, որոնք սահմանափակումները կարող են ունենալ  
· Կաշվե կոշիկի արտադրության, ներառյալ արտադրական ծախսերի և քանակի,
· Շուկայական գնի, 
· Արտաքին առևտրում մրցունակության,
· Իրացման, ինչպես նաև 
· Գնորդների տարբեր սեգմենտների վրա: 
Հետևաբար, ՀՀ ՄՏԻԲՆ-ը սույն Նախագծերի ընդունման հիմնավորման մասով անհրաժեշտ է համարում գնահատել առաջարկվող փոփոխությունների ֆինանսատնտեսական հետևանքները, ինչպես նաև իրականացնել և հաշվի առնել շուկայական հետազոտությունների արդյունքում ստացված կարծիքներն ու արդյունքները:

	Ընդունվել է ի գիտություն
	Նախքան նախագծի մշակումը բոլոր հաշվարկները կատարվել են։

	ՀՀ առողջապահության նախարարություն

	Ընդունվել է
	Կատարվել են համապատասխան փոփոխություն

	11. 
	
	Միաժամանակ հայտնում եմ, որ Նախագծով նախատեսված հարաբերությունները կարգավորվում են նաև Եվրասիական տնտեսական հանձնաժողովի կոլեգիայի 2012 թվականի մայիսի 16-ի թիվ 45 և 2014 թվականի նոյեմբերի 6-ի թիվ 199 որոշումներով:
	Ընդունվել է ի գիտություն
	



